
Mësimi 4  

Profecitë Biblike 
 

Qëllimi 
Nxënësit do të mësojnë se mund të vërtetojmë se Bibla është nga Perëndia duke parë 

profecitë. 

 

Materialet 
Mësueset dhe/ose Koordinatorët sigurojnë që materialet të jenë gati para 

çdo ore mësimore. 

  

Printoni nga Faqja e Internetit:  

● Fleta e Aktivitetit të Profecive – një për nxënës 

● Broshura mbi Profecitë Nxënësi i Klasës 5-6 – për secilin nxënës të 

Klasave 5-6 për ta marrë me vete në shtëpi ose për ta lexuar gjatë orës 

mësimore. 

● Ndihma Vizive për Profecitë – një për mësuesen për t’ua treguar 

● Biblat 

● Stilolapsa/Lapsa/Krejona 

● Grafiku i Pjesëmarrjes  

● Stikera (për regjistrimin e pjesëmarrjes) 

 

Materiale Opsionale 
● Snack – Rrush të Thatë (një dorë plot për nxënës për të përfaqësuar gurë) 

● Kartopiceta (një për nxënës) 

● Letër e Madhe dhe Marker ose Kavaletë dhe Marker – për mësuesen 

 

Këshilla për Mësuesen 

★ Shikoni Mësimin 1 

 

1) Hyrja në Mësim  

 

Ndërsa nxënësit hyjnë, mirëpritini dhe ndihmojini të gjejnë një karrige për t’u ulur. 

Falënderojini që kanë ardhur. Regjistroni prezencën. 

Thuajuni nxënësve: Gjatë mësimeve të kaluara kemi parë njohuritë shkencore 

paraprake dhe provat arkeologjike. Mësimi i sotëm do të vërtetojë Biblën 

përmes profecive biblike.  

 

A e di ndokush se çfarë është një parashikim? Lejoni që nxënësit të përgjigjen. 

 

Do të thotë të bëni një hamendësim për të ardhmen. Ky mund të shkojë nga 

një hamendësim intuitiv tek një vlerësim bazuar mbi prova i mbështetur në 

të dhëna shkencore. Si kur parashikuesi i motit bën një parashikim bazuar 

tek shkenca për motin. Njerëzit mund të bëjnë parashikime të sakta ose të 

gabuara. 

 

Një profeci është më shumë se parashikim. Është të thuhet diçka lidhur me të 

ardhmen nga Perëndia dhe bëhet realitet saktësisht ashtu siç tha Perëndia se 

do të bëhej. Ato gjithnjë duhet të jenë 100% të sakta për të qënë profeci të 

vërteta.  

 

Do të shikojmë disa profeci që vërtetojnë se Bibla është e vërtetë dhe e saktë 

në gjithshka që thotë. Do të shikojmë disa profeci që dha Perëndia dhe se si 

u bënë saktësisht realitet.  

 

Ashtu si herën e kaluar, do të vazhdojmë të lexojmë nga broshurat tuaja si 

klasë, të diskutojmë pyetjet dhe më pas të bëjmë një fletë të aktivitetit në 

fund. Le të fillojmë!  

 

2) Koha e Mësimit – Profecitë Biblike        30 minuta 

 

Kini gati ndihmën vizive të mësueses për t’u 

treguar nxënësve ngjarjet lidhur me to ndërsa 

lexoni. 

 

Sot do të shikojmë disa profeci të Dhjatës së 

Vjetër dhe pastaj do të shikojmë Profecitë 

Mesianike – që do të thotë profecitë rreth 

Jezusit. 

1.   Shkatërrimi i Qytetit të Tiros 

 

Pothuajse të gjithë e kuptojnë se nëse ekziston një person ose një libër që 

mund të parashikojë saktësisht të ardhmen, atëherë kjo është përtej asaj që 

mund të bëjnë njerëzit. Asnjë njeri nuk mund të parashikojë të ardhmen. Me 

profecitë, Bibla vërteton të jetë e vërtetë dhe për këtë arsye nga Perëndia. 

Një profeci specifike është shkatërrimi i Tiros. 

 

Sipas historisë, qyteti fenikas i Tiros ishte një qytet i pasur dhe i famshëm 

dhe ishte i mirënjohur rreth viteve 1,200 Përpara Krishtit. Tani gjendet në 

Liban. Në librin e Ezekielit, profeti parashikon ngjarje specifike që do të 

ndodhnin në Tiro si ndëshkim për arrogancën dhe veprimet mizore të qytetit 

kundër Jeruzalemit. Le të lexojmë nga libri i Ezekielit. 

 

Ezekieli 26:1-3 

Ndodhi në vitin e njëmbëdhjetë, ditën e parë të muajit, që fjala e Zotit m’u drejtua duke 

thënë: "Bir njeriu, duke qenë se Tiro ka folur kundër Jeruzalemit: "Ah, Ah! Porta e 

popujve është thyer, ajo është drejtuar nga unë; unë do të mbushem tani që ajo është 

prishur"". Prandaj kështu thotë Zoti, Zoti: Ja, unë jam kundër teje, o Tiro. Do të bëj të 

ngrihen kundër teje shumë kombe, ashtu si deti bën të ngrihen valët e tij. 

 

Ezekieli thotë se qyteti i Tiros u tall me Jeruzalemin kur humbën një luftë. 

Cila është gjëja e parë që parashikoi profeti? Shumë kombe do të ngrihen kundër 

Tiros. 

 

Ezekieli 26:4 

Ata do të shkatërrojnë muret e Tiros dhe do të shembin kullat e tij; do të fshij prej tij 

edhe pluhurin e tij dhe do ta bëj si një shkëmb të zhveshur. 

 

Çfarë parashikon më pas Ezekieli? Qyteti do të shkatërrohet, do të bëhet si një 

shkëmb i zhveshur. 

 

Tregojuni Ndihmën Vizive. 

 

Ezekieli 26:5 

Ai do të jetë një vend për të hedhur rrjetat në mes të detit, sepse unë fola," thotë Zoti, 

Zoti; "do të plaçkitet nga kombet, 

 

Çfarë parashikohet tjetër? Vend për hedhjen e rrjetave, i plaçkitur. 

Ezekieli 26:7-8 

Sepse kështu thotë Zoti, Zoti: "Ja, unë sjell nga veriu kundër Tiros Nebukadnetsarin, 

mbretin e Babilonisë, mbretin e mbretërve, me kuaj, me qerre, me kalorës dhe një 

shumicë të madhe njerëzish. Ai do të vrasë me shpatë bijat e tua që janë në fshat, do 

të ngrejë kundër teje kulla, do të ndërtojë kundër teje një ledh dhe do të ngrejë kundër 

teje një çati mburojash. 

 

Tani çfarë parashikohet? Mbreti Nebukadnetsar do të ndërtojë një ledh ose një mur 

pushtimi dhe do të vrasë. 

 

Ezekieli 26:12 

Do të grabitin pasuritë e tua, do të plaçkitin mallrat e tua, do të rrëzojnë muret e tua, 

do të shkatërrojnë shtëpitë e tua të bukura, do të hedhin në mes të ujit gurët e tua, 

drurin tënd dhe tokën tënde. 

 

Çfarë gjë e habitshme përmendet këtu? Gurët, drurët dhe toka do të hidhen në 

det. 

 

Ezekieli 26:21 

Do të bëj një tmerr dhe nuk do të jesh më; do të të kërkojnë, por nuk do të të gjejnë 

kurrë më," thotë Zoti, Zoti. 

 

Cili është rezultati përfundimtar për banorët e Tiros? Qyteti do të shkatërrohet 

dhe nuk do të gjendet më kurrë. 

 

Shikojmë parashikime shumë specifike. Këto ishin parashikime të habitshme 

që mund të vërtetohen lehtësisht si të vërteta ose të rreme. Dhe të gjitha 

këto profeci u bënë realitet qindra vjet pasi u shkrua Ezekieli: 

1. Mbreti i Babilonisë do të bënte luftë. 

2. Shumë kombe do të luftonin Tiron. 

3. Qyteti do të shkatërrohej dhe do të mbetej si një shkëmb i zhveshur. 

4. Gurët, drurët dhe toka do të hidheshin në det. 

5. Qyteti do të bëhej një vend për të hedhur rrjetat e peshkimit. 

6. Qyteti nuk do të rindërtohej kurrë. 

 

Historia vërteton se gjithshka që Ezekieli profetizoi rreth Tiros u bë realitet. 

Nebukadnetsari Mbreti i Babilonisë luftoi kundër qytetit për rreth 13 vjet. 

Gjatë kësaj kohe, populli i Tiros zhvendosi të gjitha pasuritë e tyre në një 

ishull larg nga toka që ishte rreth një kilometër larg. Mbreti i Babilonisë e 

dëmtoi rëndë qytetin ashtu siç parashikoi Ezekieli, por meqënse populli i 

Tiros kishte transferuar të gjitha pasuritë e tyre në qytetin ishull, ata 

përgjithësisht nuk u dëmtuan nga humbjet. Babilonasit u larguan. 

 

Në lidhje me parashikimin se “shumë kombe” do të vinin kundër Tiros, 

kombe të tjera luftuan kundër Tiros. Pastaj në vitin 332 Përpara Krishtit, 

Alexandri i Madh luftoi kundër Tiros dhe e shkatërroi atë. 

 

Tregojuni Ndihmën Vizive Faqen 2 dhe 3. 

Deri në vitin 333 Përpara Krishtit, profecia 250 e ca vjeçare e Ezekielit se Tiro 

do të shkatërrohej dhe materialet e saj të ndërtimit do të hidheshin në det 

nuk ishte bërë ende realitet. Por kjo ndryshoi shpejt. Ashtu siç kishte 

parashikuar Ezekieli, gurët, drurët dhe toka e qytetit u hodhën në det kur 

Aleksandri i Madh vendosi të ndërtojë një urë tokësore në mënyrë që ushtria 

e tij të mund të ecte mbi të për të mposhtur ishullin ku po qëndronte populli i 

Tiros. Kur Aleksandri morri të gjitha gurët, drurët dhe tokën dhe e hodhi në 

oqean, ai fjalë për fjalë e zhveshi tokën dhe e la si shkëmb. Nuk ka asnjë 

mënyrë se si Ezekieli do ta kishte “hamendësuar” saktësisht këtë. 

  

Më në fund, në vitin 1291 Pas Krishtit, Sulltan Halili vrau njerëzit e Tiros dhe 

shkatërroi qytetin. “Shtëpitë, punishtet, tempujt, gjithshka në qytet iu 

nënshtrua shpatës, flakës dhe rrënimit.” Një qytet i quajtur Tiro është në një 

vend të ngjashëm sot por për shkak se qyteti i vjetër fjalë për fjalë u bë si një 

shkëmb i zhveshur, askush nuk e di se ku është saktësisht. U hoq me të 

vërtetë dhe nuk do të ndërtohet më kurrë sepse askush madje nuk e di se ku 

është më. 

 

Çfarë mendoni lidhur me këtë parashikim të mahnitshëm? Lejoni që nxënësit të 

përgjigjen. 

 

Që Ezekieli të kishte parashikuar diçka si kjo është sigurisht provë e fortë e 

profecive të sakta të Biblës. 

Nëse ka kohë dhe keni Google 

Maps, tregojuni nxënës në 

telefonin tuaj vendndodhjen e 

Tiros tani në Liban, kur të keni 

përfunduar me broshurën. Do të 

duket si fotografia e treguar këtu. 

 

 

  

 

 

2. Shkatërrimi i Babilonisë dhe Ardhja në Fuqi e Kirit 

 

Imagjinoni të gjeni një letër në një nga ndërtesat e qeverisë me datën 200 

vjet më parë që kishte emrin e udhëheqësit të tanishëm në vendin tuaj dhe 

vendlindjen e tyre. Por si mund ta dinte dikush se ky person do të lindte këtu 

dhe aq më tepër të parashikonte se do të ishte udhëheqës? Dhe si mund ta 

dinte dikush më shumë se 100 vjet më parë se ai/ajo ishte nga një rajon i 

caktuar i vendit dhe madje ta përmendte atë? Një profeci e tillë me të vërtetë 

do të ishte e mahnitshme! Dhe mahnitshëm, Bibla bën të njëjtin lloj 

parashikimi që u bë realitet. 

 

Në shekullin e tetë Përpara Krishtit, Isaia thotë se si Perëndia do të 

shkatërrojë Babiloninë. 

Ky ishte i njëjti mbret që sulmoi Tiron. 

 

Isaia 13:1, 17, 19 

Profecia mbi Babiloninë, që ju paraqit në vegim Isaias, birit të Amotsit. 

Ja, unë po nxis kundër tyre Medët që nuk do ta kenë mendjen te argjendi dhe nuk 

gjejnë kënaqësi te ari. 

Kështu Babilonia, shkëlqimi i mbretërive, lavdia e krenarisë së Kaldeasve, do të jetë si 

Sodoma dhe Gomora kur Perëndia i përmbysi. 

 

Pyetje: 

Çfarë parashikoi Isaia? Perëndia do të përmbysë babilonasit ashtu siç bëri me 

Sodomën dhe Gomorën. 

 

Më vonë, Isaia tha se Babilonia do të mposhtet nga një njeri i quajtur Kir dhe 

se Kiri do të rindërtonte Jeruzalemin. 

Isaia 44:28 and 45:3 

Them për Kirin: "Ai është bariu im!" dhe do të çojë në vend tërë dëshirat e mia, duke i 

thënë Jeruzalemit: "Do të rindërtohesh!," dhe tempullit: "Do të jesh i qëndrueshëm!"" 

Do të të jap thesaret e territ dhe pasuritë e fshehura në vende të fshehta, me qëllim që 

ti të njohësh që unë jam Zoti, Perëndia i Izraelit, që të thërret me emër. 

 

Kjo profeci është e mahnitshme, pasi Kiri nuk kishte lindur ende pothuajse 

150 vjet pasi Isaia tha këto fjalë. Isaia parashikoi se Kiri do të mposhte 

Babiloninë; ai gjithashtu shkroi se Kiri do të çlironte hebrenjtë që ishin marrë 

nga babilonasit dhe do t’i ndihmonte të ktheheshin në Jeruzalem dhe të 

rindërtonin Tempullin. Këto të gjitha ishin shkruar pothuajse dyqind vjet 

përpara sesa Kiri mposhti Babiloninë në vitin 539 Përpara Krishtit. 

 

*Tregojuni ndihmën vizive, faqen 3. Njëri nga nxënësit ta mbajë që ta shikojnë të 

gjithë. Shpjegoni se imazhi është i Kirit dhe imazhi tjetër tregon se si ushtria e tij kaloi 

përmes shtratit të thatë të lumit për t’u futur nën qytet dhe e mposhti atë lehtësisht! 

 

Në mënyrë të mahnitshme, historia vërteton se të gjitha këto ngjarje u bënë 

realitet. Me të vërtetë ekzistoi një njeri i quajtur Kir që sundoi Perandorinë 

Medo-Persiane. Ai mposhti Babiloninë. Dhe ashtu siç profetizoi Isaia, ai 

ndihmoi që hebrenjtë të ktheheshin në Jeruzalem dhe të rindërtonin 

Tempullin. 

 

A e mbani mend se Isaia tha se Babilonia do të mposhtej nga Kiri? Jeremia 

nga Bibla gjithshtu parashkoi shkatërrimin e Babilonisë, kombit më të 

fuqishëm në botë në atë kohë (Jeremia 50-51). Ai parashikoi se uji i 

Babilonisë do të thahej dhe ushtarët e saj do të deheshin dhe do të vdisnin. 

Kjo u bë realitet kur Kiri ridrejtoi dhe ndryshoi Lumin Eufrat në mënyrë që ai 

dhe ushtarët e tij të mund të hynin në Babiloni përmes vendit ku zakonisht 

kalonte lumi. Hyrja ishte e hapur sepse babilonasit po deheshin gjatë një 

festimi në një festival, ashtu siç u parashikua. 

 

Shpjegoni imazhet e Ndihmës Vizive për të ndihmuar nxënësit të kuptojnë se si Kiri hyri 

në Babiloni dhe fitoi, ashtu siç profetizoi Perëndia. 

  

A ka ndonjë pyetje lidhur me shkatërrimin e Babilonisë ose Tiros? 

Profecitë rreth Jezusit 

Në Dhjatën e Vjetër gjenden mbi 300 profeci rreth Mesisë që do të vijë 

(mbreti që pritej – Jezusi). Secila prej tyre u bë realitet në mënyrë të 

përsosur. Përveç kësaj, shumica e profecive rreth Jezus Krishtit ishin shumë 

specifike dhe nuk mund të krijoheshin nga dikush duke thënë në mënyrë të 

rreme se ai ishte Mesia. Për shembull, Dhjata e Vjetër tha se ku do të lindte 

Mesia dhe ku do të vdiste Mesia, se ai do të tradhëtohej dhe se si do të 

varrosej, diçka që një person nuk mund ta kontrollojë – ku do të lindnin dhe 

mënyrën se si do të vdisnin. 

 

Lidhur me profecitë rreth Jezusit—nëse është e vërtetë se Jezusi përmbushi 

profecitë e shkruara qindra vjet përpara sesa të lindte—atëherë pretendimi i 

Tij se është Perëndi duhet të jetë i vërtetë. 

 

Pra, a i përmbushi Jezusi këto profeci? Po. Do të shikojmë rreth shtatë nga 

300 ose më shumë profeci që ai përmbushi në mënyrë të përsosur. 

  

1.   Profecia: Jezusi lindi nga fara e gruas 

 

Le të shikojmë tek Zanafilla që u shkrua rreth vitit 1,450 Përpara Krishtit. Ajo 

na tregon se si Perëndia do të vendoste një mallkim mbi Satanin, djallin. Do 

të lexojmë nga Zanafilla kapitulli 3, libri i parë në Bibël. Të gjithë le të 

shkojmë atje tani. 

 

Zanafilla 3:15 

Dhe unë do të shtie armiqësi midis teje dhe gruas, midis farës sate dhe farës së saj; 

fara e saj do të shtypë kokën tënde, dhe ti do të plagosësh thembrën e farës së saj". 

 

Tani pyetja është, për çfarë flet kjo? Ai do të shtypë kokën tënde dhe ti do të 

plagosësh thembrën. Është duke folur për Jezusin që mposhti Satanin kur 

Jezusi u ringjall prej së vdekurish. Kur Jezusi u ringjall prej së vdekurish, Ai 

shkatërroi pushtetin e Satanit – Satani u shtyp. Por ndërsa Jezusi ishte në 

kryq, u duk sikur Satani plagosi thembrën e Tij. 

 

Por Fara ishte e çuditshme për njerëzit pasi si mund të ishte Jezusi fara e një 

gruaje dhe jo e një burri? Pse ishte shkruar në këtë mënyrë? 

 

Tregojuni Ndihmën Vizive Faqja 4. 

Luka 1:30-31, 35 

Dhe engjëlli i tha: “Mos ki frikë, Mari, sepse ke gjetur hir para Perëndisë. Dhe ja, ti do 

të mbetesh shtatzënë dhe do të lindësh një djalë, dhe do t’ia vesh emrin Jezus. 

Dhe engjëlli duke u përgjigjur, i tha: “Fryma e Shenjtë do të vijë mbi ty dhe pushteti i 

Shumë të Lartit do të të mbulojë me hijen e vet; prandaj i shenjti që do të lindë prej 

teje do të quhet Bir i Perëndisë. 

  

Shikojmë engjëllin duke folur me Marinë – nënën e Jezusit. 

Çfarë i thotë engjëlli asaj? Do të mbetesh shtatzënë dhe do të lindësh një Bir dhe 

Fryma e Shenjtë do të vijë mbi ty … jo bashkëshorti. Prandaj, Jezusi do të quhet Biri i 

Perëndisë. 

 

Meqënse Maria nuk kishte lidhje me një burrë, Jezusi Mesia ishte fara e gruas 

dhe Perëndisë, jo njeriut. Nuk do të kishte asnjë mënyrë që Jezusi të 

manipulonte këtë profeci në favor të Tij. Shumë e vështirë të planifikosh se si 

të lindësh pa baba! Kjo do të jetë e pamundur për njerëzit, megjithatë e 

mundur për Perëndinë. Atëherë, si u bë realitet profecia e Zanafillës? Jezusi 

“Fara” erdhi nga një grua, jo një burrë, saktësisht siç tha Zanafilla. 

 

2.  Jezusi do të lindte në Bethlehem të Judesë 

 

Tek Mikea shikojmë vendin ku do të lindte Jezusi “Sunduesi.” Kjo ishte 

shkruar qindra vjet përpara sesa të lindte Jezusi. 

 

Mikea 5:2 

"Por ti, o Bethlehem Efratah, megjithëse je i vogël midis mijërave të Judës, nga ti do të 

dalë për mua ai që do të jetë sundues në Izrael, origjinat e të cilit janë nga kohërat e 

lashta, nga ditët e përjetësisë".  

 

Pyetje: 

Nga pritej të vinte Jezusi? Nga Bethlehemi. 

 

Mateu 2:1-5 na tregon se ku lindi Jezusi. 

 

Mateu 2:1-2, 5 

Pasi Jezusi lindi në Bethlehem të Judesë në kohën e mbretit Herod, ja që disa dijetarë 

nga lindja arritën në Jeruzalem, duke thënë: “Ku është mbreti i Judenjve, që ka lindur? 

Sepse pamë yllin e tij në Lindje dhe erdhëm për ta adhuruar.” 

Dhe ata i thanë: “Në Bethlehem të Judesë, sepse kështu është shkruar nëpërmjet 

Pra e shikojmë se po, Jezusi lindi në Bethlehem të Judesë. 

 

Pyesni nxënësit nëse kanë ndonjë pyetje përpara sesa të kaloni tek aktiviteti tjetër. 

Mund të kontaktoni Sundayschoolbiblelessonsforkids@protonmail.com nëse keni nevojë 

për ndihmë që t’u përgjigjeni atyre. 

 

3) Fleta e Aktivitetit            20-30 minuta 

 

Jepini fletët e aktivitetit secilit nxënës. Jepini lapsa ose 

lapsa me ngjyra klasës. Le të zgjedhin se cilat aktivitete do 

të dëshirojnë të bëjnë. Lexoni udhëzimet me zë të lartë si 

klasë, ndihmoni sipas nevojës. 

 

Përgjigjet: 

Aleksandri i Madh.  

Kiri. 

Bethlehemi. 

Përgjigje personale. 

Gurë.  

 

Herën tjetër do të ekzaminojmë profeci të tjera për Jezusin. 

 

4) Opsionale: Loja me Fjalë e Njeriut Prej Dëbore     10 minuta 

 

Përpara orës mësimore, merrni një kavaletë ose tabelë të zezë 

të madhe me marker ose shkumës për t’ua treguar fëmijëve 

ndërsa luani lojën e njeriut prej dëbore. Nëse këto nuk janë të 

disponueshme, uluni rreth një tryeze dhe ngrini një fletë që ka 

vend ku mund të vizatoni një njeri prej dëbore (shikoni 

imazhin këtu).  

 

Do t’ju bëj pyetje rreth atyre që mësuam lidhur me profecitë biblike. Ngrini 

dorën nëse mendoni se e dini përgjigjen. Dua që secili të përpiqet dhe t’i 

përgjigjet të paktën një pyetjeje. Nëse përgjigjeni saktë, nuk do të vizatoj 

ndonjë pjesë të njeriut prej dëbore, por nëse përgjigjeni saktë, do të vizatoj 

një pjesë të njeriut prej dëbore. Nëse vizatoj kokën, trupin, krahët, hundën, 

etj. fitoj unë, por nëse mund t’u përgjigjeni më shumë pyetjeve saktë, fitoni 

ju! (Do të vizatoni 3 topa për trupin, 2 sytë, hundën, pastaj krahët njëri pas tjetrit çdo 

herë që nxënësit nuk japin përgjigjen e saktë për një pyetje). 

 

Cili ishte emri i njeriut që mposhti Babiloninë? (Kiri) 

Ku u parashikua se do të lindte Jezusi? (Bethlehem) 

Ku lindi Jezusi? (Bethlehem) 

Nga fara e kujt erdhi Jezusi, fara e burrit apo fara e gruas? (Fara e Gruas) 

Çfarë i tha engjëlli Marisë? (Ajo do të lindte një fëmijë dhe ai do të ishte Biri i 

Perëndisë.) 

Çfarë i ndodhi qytetit të Tiros? (U shkatërrua) 

Si arriti përfundimisht Aleksandri i Madh popullin e Tiros? (Ai hodhi gurë dhe 

material në det për të bërë një urë tokësore tek ishulli). 

Si e mposhti Kiri Babiloninë? (Ridrejtoi lumin që kalonte përmes qytetit, eci në 

tokën e thatë dhe ishte në gjendje të fitonte sepse të gjithë njerëzit ishin të dehur nga 

festimet.) 

 

Bravo të gjithëve! Falemnderit që luajtët.  

 

5) Lutja e Mbylljes        

 

**Përpara lutjes, sigurohuni se aktivitetet janë pastruar. 

Pyesni nëse ka ndonjë lutje që nxënësit dëshirojnë të përmendet. Shkruajini për t’i mbajtur 

mend. Pastaj kërkojuni të gjithë fëmijëve të ulin kokat dhe të bashkojnë duart për t’u lutur. 

Filloni me sa më poshtë nëse keni nevojë për ndihmë dhe pastaj shtoni kërkesat e tjera për 

lutje të fëmijëve. 

 
Ju falënderojmë Perëndi që na keni dhënë Fjalën Tuaj të plotë, Biblën. Le ta 

lexojmë Fjalën Tuaj, ta zbatojmë atë dhe të kuptojmë se është e vërtetë, e 

dobishme dhe mund të vërtetohet. Ju falënderojmë që na jepni prova për të 

ditur se Fjala Juaj është e vërtetë. Na ndihmoni të rritemi në besimin tonë. Ju 

falënderojmë për shumë profecitë që na dhatë për të vërtetuar se Fjala Juaj 

është e vërtetë. Le të besojmë Biblën dhe t’i bindemi asaj. 

 

Lutemi pёr ata qё nuk mund tё vinin nё adhurim sot pёr shkak tё sёmundjes 

ose dobёsisё; ndihmojini qё tё ndihen mё mirё qё tё mund tё kthehen pranё 

nesh sё shpejti. 

Ju falёnderojmё pёr familjet, familjet nё kishё dhe miqtё tanё. Nё emёr tё 

Jezusit, Amen.   

6) Opsional: Vargu pёr t’u Mёsuar Pёrmendёsh    2-5 minuta 

 

Kjo ёshtё java e fundit pёr vargun pёr t’u mёsuar pёrmendёsh nga Psalmet 119:160. 

Nxёnёsit tё shkojnё në Biblat e tyre dhe të lexojnë vargun me zë të lartë si klasë 2 

herë.  

  

Psalmet 119:160 

Shuma e fjalës sate është e vërteta; dhe të gjitha dekretet e tua të drejta qëndrojnë 

përjetë. 

 

Opsione të tjera përfshijnë: 

● Ju thoni një fjalë dhe ata e përsërisin ndërsa kaloni përmes vargut. 

● Nxënësit të përsërisin një frazë të vogël, p.sh.: “Shuma e fjalës sate…” disa 

herë përpara sesa të punojnë me frazën tjetër.   

● Nxënësit të përsërisin njëri pas tjetrit. 

● Kërkojuni nxënësve të mendojnë për gjeste me duar. P.sh.: Bashkoni duart 

sikur mbani një top “SHUMA,” të tregojnë me gisht gojën e tyre kur thonë “E 

FJALËS SATE”, etj. dhe pastaj kaloni përmes vargjeve si një klasë me gjeste. 

 

7) Aktiviteti Opsional – Snack (Rrushtë e Thatë si Gurë)     5 minuta 

 

Jepini një dorë plot me rrush të thatë në një gotë ose në dorën e tyre secilit nxënës. 

Thoni, Ky snack është për të na kujtuar se Bibla është e vërtetë në të gjitha 

profecitë që ka, përfshirë se gurët e qytetit të Tiros do të hidheshin në det. 

Sot, dua të shijoni disa “gurë” të rrushve të thatë duke mbajtur mend të 

gjitha faktet argëtuese që mësuam. Le të shijojmë gurët tanë të rrushve të 

thatë për të na kujtuar se Bibla është e saktë dhe është gjithnjë e saktë. 

Bibla është plot me fakte që janë vërtetuar, përfshirë profecitë.  

 

Jepuni një kartopicetë për të pastruar duart nëse nevojitet. Bëni një përmbledhje duke 

u bërë pyetje nxënësve nga mësimi përsëri dhe diskutoni ndonjë pyetje që kanë ndërsa 

hanë.  

 

Cila ishte profecia juaj e preferuar që mësuat sot dhe pse? Le të shkojmë 

rreth e rrotull klasës dhe të përgjigjemi.  

Përmendni një nga gjërat që mësuam sot? 

A mund të mbajmë mend dikush vendin ku muret dhe gurët u hodhën në det? 

Tiro. 

8) Gjëra për të Kujtuar 

 

Falënderoni nxënësit për ardhjen e tyre. 

Inkurajojini t’i tregojnë familjes së tyre atë që mësuan. 

Nxënësit t’i marrin fletët e aktiviteteve me vete. 

Sigurohuni që nxënësit të largohen me një person përgjegjës. 

 

Faleminderit që i shërbeni Krishtit në këtë mënyrë! 

 


